
movementos sociais do medio rural dende o que chamarian unha
participacion periférica lexitima (Lave e Wenger, 2003): exploran-
do o que xa existe e tentando achegar a enerxia e compromiso
propio. Non porque o medio rural me sexa alleo, senén porque o
meu proceso de socializacién, como o de tantas outras persoas,
nos foi afastando dos nosos lugares como se neles non houbese
futuro (Garcia-Romero e Salido, en prensa).

Dende esa posicién, este libro que relata o construido nas Xorna-
das Interxeneracionais en Cabreiros e as olladas de moitas persoas
implicadas, resulta un tesouro. Pois é unha obra polifénica (Baijtin,
2001), na que se expresan voces que comparten compromisos,
pero tamén tensiéns. Sen dubida, tamén para visiéns con mais ba-
gaxe no tema resultard unha lectura enriquecedora polo traballo
que no libro se fai por intercalar a documentacién de actividades
e novas con capitulos mais reflexivos; atoparanse de seguro ideas
provocadoras e, especialmente, debate sobre diversos temas ur-
xentes no medio rural.

O libro comeza, moi axeitadamente, con voces que chaman a es-
peranza, argumentando que en Cabreiros se dan cita cada ano
argumentos e persoas que dan razéns para seguirmos adiante, de-
buxando o medio rural como un espazo de posibilidades, tanto
polo que respecta ao seu patrimonio coma a xente que pode le-
valo adiante.

Respecto a en que se constitlien esas posibilidades debuixase unha
das tensions, entre voces que avogan mais pola reproducion do xa
dado, incidindo na imaxe do rural como “esencia de Galicia” ou ao
mito da “Galicia céltica”, fronte a outras que empuxan mais pola
vida da comunidade fundamentada na transformacién que ¢ siné-
nimo de vida. No vértice destas posturas pode atoparse un capi-

tulo sobre o xogo tradicional, que fala deste como transmisor de
cultura conxelada, mais resulta evidente que no propio xogo hai
unha maneira de funcionar transformadora, na que quen xoga re-
define normas e maneiras de ver.

Esta tension traslddase tamén & analise sociopolitica, xa que ato-
pamos capitulos que se centran no medio rural como un lugar de
necesidades, partindo dun abandono que se narra como algo que
“sinxelamente aconteceu”, fronte a outros capitulos que analizan
e redebuxan as razéns para chegarmos a onde estamos, como é
a identificacion do rural co atraso fronte ao progreso do urbano, a
invisibilizacién no sistema de ensino ou a neglixencia das institu-
ciéns respecto a politicas que transcendan a promocién econémi-
ca do sector primario. De especial interese son dous capitulos que
se entenden mellor en conxunto, un que fala da necesidade nun
novo pacto “rural-urbano”, mirando o sistema territorial na sua in-
tegridade, e outro que sinala as politicas con perspectiva de xéne-
ro para realmente ter unha mirada comunitaria que trate o medio
rural como un lugar onde desenvolver proxectos de vida, mais alé
dunha paraxe de onde extraer recursos.

De maneira coherente con esa mirada integral e comunitaria estan
as voces que relatan as posibilidades que ofrece o asociacionismo,
quizais Unica posibilidade que queda para fomentar a vida no te-
rritorio, asi coma a potencialidade da educacién social para pro-
mocionar a perspectiva comunitaria ao entender o territorio como
un lugar no que aprendemos necesariamente involucrando todos
os momentos do ciclo vital (non podemos esquecer a relevancia
da interexeneracionalidade), e que se lle cadra aprende el mesmo.

